
Abstract: The study presents the attitude towards money among adult people. The research was focused on differences of the attitude towards money related to age and gender in adult people. The aim of this study was to examine the differentiation of the attitude towards money of adult people related to materialism and their age, gender. The data were collected using the followed 3 tools: (1) Money attitude scale, MAS (by K. T. Yamauchi and D.I. Templer., 1982),
(2) SDM scale (by M.Gornik-Durose, 2002) and (3) questionnaire of socio-demographic.

The research sample consisted of adult people: a group of 300 people. The age of participants varied from 21 to 60 years old. The results showed that the attitude towards money depends on the materialism and was different by age, and gender. People have strong tendencies to use money as a symbol of power and status. However, this tendency is stronger in the group of men in comparison to women, in this sample. Adult people was anxious and bothered about their materialism. Independent variable of materialism was important determinant of the attitude towards money in this sample. In sum, some significantly important differences were found among the participants.

Оршил
Мөнгө нь үнэ цэнийн хэмжүүр, арилжааны хэрэгсэл юм (Tang, 2010). Хэдий тийм боловч мөнгөний сэтгэл зүйн ойлголт нь олон хэмжүүртэй. Сэтгэл зүйн ойлголтын талаас хүмүүс мөнгийг хүртэх болон тэдний зан байдалтай холбоотой гэдгийг олон эрдэмтэд судалсан байдаг (К.Т. Yamauchi & Templer, 1982, Furnham, 1984, Tang, 1992, Wąsowicz-Kiryło, 2013, Górnik-Durose, 2016). Ямаучи, Тэмплэр нар (1982) хүмүүс мөнгийг эрх мэдэл, нэр хүнд, үнэлэмж, байр суурийн бэлэгдлээр хүртдэг гэсэн. Улс орнуудын эдийн засгийн хөгжилтэй холбоотой хувь хүн санхүүгээ үр дүнтэй удирдах мэргэжлийн болон эдийн засгийн боловсролтой байх шаардлага их байгаа нь өнөө үеийн боловсролын чухал асуудлын нэг болоод байна. Монгол хүний эдийн засгийн сэтгэхүй, мөнгө, хоол хүнс, бараа таваар хадгалах сэтгэхүй хүүхэд насны хөгжлийн үеүдэд нь хөгжиж бий болдог. Хүүхэд өөрийн эцэг эхийн зан байдлыг дуурайн суралцаж ирээдүйн амьдралын туршлага суудаг. Хүүхдийн эдийн засгийн нийгэмшилд гэр бүлийн орлого, боловсролын түвшин, хүүхдийнхээ ирээдүйн боловсрол дах хадгаламж, хүүхдэдээ өгдөг халаасны мөнгийг нь зөв удирдах гэх мэт нөлөөлнө (Myers, 2005).
Өмнөх нийгмийн үеүдэд бид хэзээ ч санхүүгийн боловсролын асуудлаар тусгайлан хичээл заалгаж байсангүй бөгөөд эцэг эх, эмээ өвөөгөө ажиглан амьдралаас суралцаж бидний хандлага бий болж иржээ. Хандлага нь өвөрмөц зүйл бөгөөд эд юмст олон янзын арга замаар хариулах ойлголт юм (Myers, 2005). Энэ нь 3 зүйлээс бүрдэнэ. Үүнд: 1. Ямар нэгэн зүйлийн тухай үзэл бодол, итгэл үнэмшил 2. Тэр зүйлийн тухай мэдрэмж.
3. Тэр зүйлд тодорхой аргаар хариулах хандлага юм. Тиймээс хүмүүсийн мөнгөнд хандах хандлагын ялгаатай байдлыг судлах шаардлага байна. Хүмүүс мөнгөний хандлагийг мөнгөнд хандах зуршилууд, мэргэжлийн туршлага, боловсролоор олж авч ойлгодог (Argule, 1998). Mөн мөнгөнд хандах хандлага нь хүүхдийн нийгэмших үйл явцын дагуу суралцдаг, тухайлбал хүүхэд наснаас нас биенд хүрсэн үе хүртэл хадгалагдана (Gąsiorowska, 2007). Хэрвээ эцэг эх нь ирээдүйнхээ төлөө мөнгө хадгалдаг бол хүүхэд нь мөнгө хадгалах зан байдалд суралцаж насанд хүрсэн хойноо мөнгө хадгалж чадна гэдгийг олон судалгаанууд харуулсан байдаг (Friedline, T. 2012., Ashby, J., 2011., Webley, P., 2012). Мөнгөнд хандах хандлага нь өмнөх амьдралын туршлагын тусгал гэж хэлж болно. Эцэг эх хүүхдийнхээ санхүүгийн боловсрол олгох нийгэмшилд нь чухал үүрэгтэй (Bandura, 1977). Ямаучи, Тэмплэр нар (1982) мөнгөний хандлагын 5 хэмжүүрийг тодорхойлсон. Үүнд:
1. Нэр хүнд эрх мэдэл, (Power-Prestige) 2. Ирээдүйн аюулгүй байдлын төлөө мөнгө хадгалах, (Retention-time) 3.
Эргэлзээ, үл итгэх байдал, (Distrust) 4. Амьдралын чанар, (Quality) 5. Айдас түгшүүр (Anxiety).

1. Нэр хүнд эрх мэдэл, (Power-Prestige) – Бусдаас болон орчноосоо эрх мэдлийг олж авах хэрэгсэл, амжилтын бэлэгдлээр мөнгийг хүртэх.

2. Ирээдүйн аюулгүй байдлын төлөө мөнгө хадгалах, (Retention-time) – Үр дүнтэй хэрэглээ, мөнгөндөө хянамгай байх, баяр цэнгэлийг хойшлуулах, өөрийн хяналт, ирээдүйн санхүүгийн аюулгүй байдлын төлөө мөнгийг хадгалах.
3. Эргэлзээ, үл итгэх байдал, (Distrust) – Мөнгөтэй холбоотой асуудалд эргэлзээ, сэжиглэл, үл итгэх байдал бий болох.
4. Амьдралын чанар, (Quality) – Сайхан амьдралыг олж авах хэрэгсэл, мөнгөтэй холбоотой итгэл дээр төвлөрөх.
5. Айдас түгшүүр (Anxiety) – Мөнгөтэй холбоотой асуудалд мөнгө бол хамгаалал, айдас түгшүүрийн эх үүсвэрээр хүртэгдэх.
Мөнгийг ялгаатайгаар хүртэх нь сэтгэлийн хөдөлгөөний болон танин мэдэхүйн хүчин зүйлээс хамаарна.

1. Мөнгийг хүртэх сэтгэлийн хөдөлгөөний шинж чанар: Брунер болон Гүүдман нар (1947) амьдралын түвшин ялгаатай айлын 10 настай хүүхдүүд дээр дараах туршилтыг хийсэн. Хэмжээ нь өөр дугуй картон зоосон мөнгө ба янз бүрийн мөнгөний хэмжээг үнэлүүлэхийг хүссэн. Хүүхэд шууд л харагдаж байгаа байдлаар нь картонон дугуй болон зоосон мөнгөний доторх ялгаатай дугуй хэлбэрт хайчилсан. Энэ нь сонирхолтой үр дүнг үзүүлсэн. Хүүхэд зоосон мөнгөний дугуй хэмжээг ижилсгэж томоор хүртэж байсан. Хэрвээ хайчилсан хэв загвартай харьцуулахад зоосны хэмжээ илүү том байвал төдий чинээ томоор хүртсэн байна. Амьдралын боломжтой айлын хүүхдүүдээс илүү ядуу гэр бүлийн хүүхдүүдэд энэ ялгаа нь их ажиглагдсан. Тайфелийн онолоор эерэг үнэлгээтэй цочроогчийн энэ өндөр үнэлгээ нь хүртэхүйд ухамсаргүйгээр нөлөөлсөн нөлөөллийн үр дүн юм. Тайфел өөрийн энэ онолоо зан байдлын хурцдалын үзэгдэл буюу зан байдлын хурцдалын онол гэж нэрлэсэн. Брунер Гүүдман нар энэ судалгааг хэд хэдэн улсад янз бүрийн хүмүүс дээр туршилт хийхэд адилхан үр дүн давтагдаж байсан (Bruner, 1947). Брусс, Левис, Вэблэй, Фурнхам нар хүмүүс мөнгөний өнгө, хэлбэр хэмжээг нь үнэлж болно гэдгийг судалсан байдаг ((Bruce, 2008). Мөнгийг хүртэх нь валютын бүх л төрлийг танин мэдэх ойлголттой холбоотой юм.
2. Мөнгийг хүртэх танин мэдэхүйн үйл явц, мөнгөний хуурмаг үзэгдэл: Мөнгөний хуурмаг үзэгдэл нь мөнгөний нэрэлсэн үнэ бодит үнээр тодорхойлогдоход илэрнэ. Хүмүүс барааны бодит үнийн хэдэн хувь нь нэрэлсэн үнэ байгаагаар хэрэглээнд ханддаг. Ямар нэгэн валют тухайн улсад ноёлох үед түүнээс хамааралтай адилхан бодит үнийг хүмүүс ялгаатайгаар хэрэглэж болно. Хүмүүс ямар нэг хамгийн бага хэрэглээгээр мөнгөний нэгжийн үнэ цэнэ хэмжээ өсөлтийг хүлээж авдаг.
Сүүлийн үеийн ном зохиолуудад мөнгөнд хандах хандлагыг тодорхойлоход насны ялгаа нь чухал хүчин зүйл болно гэж тэмдэглэдэг. Зарим судлаачид залуу хүмүүс ахмад хүмүүсийг бодвол мөнгийг илүү байр суурийн үзүүлэлтээр харах хандлагатайг судалсан (Merchant, 2016; Dogan & Torlak,2014). Мөн эрэгтэй эмэгтэй хүмүүсийн мөнгөнд хандах хандлага, мөнгөний сэтгэл хангалуун байдлын харилцаа ялгаатай байдгийг тодорхойлдог. Тухайлбал В. Д. Рубинштейны (1981) судалгаанд эхнэрүүд нөхрөөсөө илүү мөнгө олох үед тэдний хагасаас илүү хувь нь мөнгөний тухай маргах хандлагатайг тогтоосон байдаг. Материаллаг хүмүүс санхүүгийн ая тухтай байдалдаа мөнгөний айдас ихтэй байдгийг судалсан (Wąsowicz-Kiryło, 2013). Хүн мөнгө бага үед материаллаг хэрэгцээ их, сэтгэл ханамжийн түвшин бага байдаг. Их мөнгөтэй үед материаллаг хэрэгцээ ихтэй, хүмүүсийн сэтгэл ханамжийн байдал өөрчлөгдсөн байдаг (Заяадэлгэр, 2011). Ер нь хүн их мөнгө олох тусам анх ажил хийгээд мөнгө олж байсан үетэйгээ харьцуулахад сэтгэл ханамж нь буурдаг. Материаллаг хүн материаллаг бус хүнийг бодвол өөрийгөө хүндэтгэх хүндэтгэлийн түвшин бага байдаг. Материаллаг хүмүүс илүү эрч хүчийг мэдэрсэн, эд хөрөнгөтэй, үнэлэмжтэй, амжилттай, өөр дээрээ төвлөрөх замаар үйлдэлд хандах хандлагатай юм.
Судалгааны арга зүй
Судалгааны зорилго

Хүмүүсийн мөнгөнд хандах хандлага нь нас, хүйсээр ялгаатай болон материаллаг хандлагатай холбоотой байдлыг судлан тодорхойлоход оршино.

Зорилтууд:

· Насанд хүрсэн хүмүүсээс асуулга авах
· Судалгааны мэдээлэлд статистик боловсруулалт хийж, дүгнэх

Судалгааны таамаглал

Таамаглал 1. Насанд хүрсэн хүмүүсийн мөнгөнд хандах хандлага нь нас, хүйс гэх мэт нийгэм хүн ам зүйн үзүүлэлтүүдээр ялгаатай байна.
Таамаглал 1.1 Хүмүүсийн мөнгөнд хандах хандлагад насны ялгаа байна. Таамаглал 1.2 Хүмүүсийн мөнгөнд хандах хандлагад хүйсийн ялгаа байна.
Таамаглал 2. Насанд хүрсэн хүмүүсийн мөнгөнд хандах хандлага ба материаллаг хандлагын хооронд хамаарал байна.
Судалгааны арга: Энэхүү судалгаанд Ямаучи, Тэмплэр нарын (1982) Мөнгөнд хандах хандлагын шкал (MAS), M. Górnik-Durose (2002) –ийн материаллаг байдлын шкал (SDM scale), болон хүн ам зүйн асуулгуудыг хэрэглэсэн бөгөөд Statistica 10 программ дээр боловсруулалт хийсэн.
Судалгааны хамрах хүрээ: 21-60 насны нийт 300 хүнийг түүврээр сонгон судалгаанд хамруулсан.


Судалгааны анализын үр дүн Цуглуулсан судалгааны мэдээлэлдээ тоон анализ хийн доор хүснэгтээр үзүүлэв. 1-р таамаглалын баталгаа
Хүснэгт 1. Судалгаанд оролцогчдын насны дундаж үзүүлэлт

	Хувьсагч
	Дундаж
N=300
	Mini mum
	Maxi mum
	SD

	Нас
	30.5
	21.0
	60.0
	10.85




Хүснэгт 2. Хүмүүсийн мөнгөнд хандах хандлагын хэмжүүрүүдийн дундаж

	

Хэмжүүр
	
Дундаж
N=300
	
SD
	Өөрийн судалгааны
Alpha Cronbach
	
Оригинал 66 Alpha Cronbach N=300

	Нийт
	
	
	0,88
	0,77

	Эрх мэдэл, нэр хүнд
	30.6
	9.96
	0.78
	0.80

	Ирээдүйн	аюулгүй
байдлын	төлөө	мөнгө хадгалах
	27.2
	8.38
	0.75
	0.78

	Эргэлзээ, үл итгэх байдал
	23.7
	8.09
	0.75
	0.73

	Амьдралын чанар
	19.8
	5.36
	0.67
	-

	Айдас, түгшүүр
	21.7
	5.75
	0.56
	0.69

Эрх мэдэл, нэр хүндийн хэмжүүр бусад хэмжүүрүүдийг бодвол илүү өндөр дундаж үзүүлэлтэй байна.

Хүснэгт 3. Хүмүүсийн мөнгөнд хандах хандлагын насны ялгаа

	
Хэмжүүр
	Залуучууд
N=200
/ Rank Mean/
	Ахимаг нас
N=100
/ Rank Mean/
	Ялгаа
/Rank Mean/
	
U
	
Z
	
p-утга
	
r

	Эрх мэдэл, нэр хүнд
	155.0
	141.4
	13.6
	9090.0
	1.2
	0.19
	0.12

	Ирээдүйн	аюулгүй байдлын		төлөө
мөнгө хадгалах
	148.7
	154.0
	-5.3
	9646.5
	-0.4
	0.61
	-0.02

	Эргэлзээ, үл итгэх
байдал
	155.9
	139.6
	16.3
	8916.0
	1.5
	0.12
	0.08

	Амьдралын чанар
	153.7
	144.0
	9.7
	9352.5
	0.9
	0.36
	0.05

	Айдас, түгшүүр
	154.0
	143.4
	10.6
	9299.5
	0.9
	0.32
	0.05




Таамаглал 1.1 – ийн дагуу статистик анализын үр дүн насанд хүрсэн хүмүүсийн мөнгөнд хандах хандлагад насны ялгаа байхгүйг харуулж байна.
Хүснэгт 4. Хүмүүсийн мөнгөнд хандах хандлагын хүйсийн ялгаа

	
Хэмжүүр
	Эмэгтэй
N=187
/Rank Mean /
	Эрэгтэй
N=113
/ Rank Mean/
	Ялгаа
/Rank Mean/
	
U
	
Z
	
p-утга
	
r

	Эрх мэдэл, нэр хүнд
	139.5
	168.5
	-29
	8523.0
	-2.80
	0.01
	-0.16

	Ирээдүйн	аюулгүй
байдлын төлөө мөнгө хадгалах
	154.4
	143.8
	10.6
	9819.5
	1.0
	0.31
	0.05

	Эргэлзээ,  үл  итгэх
байдал
	146.9
	156.4
	-9.5
	9894.0
	-0.9
	0.36
	-0.05

	Амьдралын чанар
	146.0
	157.8
	-11.8
	9736.0
	-1.1
	0.25
	-0.06

	Айдас, түгшүүр
	144.8
	159.7
	-14.9
	9517.0
	-1.4
	0.15
	-0.08




Судалгааны анализын үр дүнд мөнгөнд хандах хандлагын хэмжүүр болох эрх мэдэл, нэр хүндийн хувьсагчид хүйсийн ялгаа их байгаа бөгөөд бусад хэмжүүрүүд нь статистик ач холбогдолгүй байна. Өөрөөр хэлбэл эрэгтэй хүмүүс эмэгтэйчүүдийг бодвол мөнгийг амжилтын бэлэгдэл, бусдад нөлөөлөх болон өөрийгөө илэрхийлэх хэрэгсэлээр ойлгодог байна. Өмнөх судлаачид мөнгөнд хандах хандлага хүйсээр ялгагддаг гэж мөн үзсэн (Medina, 1996; Gbadamosi & Joubert, 2005; Bonsu, 2008). Фурнхам, Аргулэ (1998) нар эрэгтэйчүүд эрх мэдэл, нэр хүндийн төлөө мөнгөтэй онцгой харьцдаг гэдгийг бас судалсан. Таамаглал 1.2 хэсэгчилэн батлагдлаа.
Хүснэгт 5. Хүмүүсийн мөнгөнд хандах хандлага ба материаллаг хандлагын хоорондын хамаарлын олон хүчин зүйлсийн регрессийн үр дүн

p<0.05, R2=0.07
	F(1,298)=22.699,
p<0.05, R2=0.07

	R2= 0.15; 15%




Олон хүчин зүйлсийн регрессийн үр дүнгээс харахад, хамгийн их хамаарал нь материаллаг хандлага ба мөнгөтэй холбоотой айдас, түгшүүрийн хэмжүүрүүдийн хооронд байна (β*=0.40, p<0.05). Мөн өмнөх судлаачдын судалгаанд мөнгөтэй холбоотой айдас, түгшүүр материаллаг байдалтай хамааралтайг харуулсан байдаг(Gąsiorowska,2013). Материаллаг хүмүүс санхүүгийн айдас түгшүүрийг мэдэрсэн үеэс эд хөрөнгийн хувьд тэдний хүсэл бүрэн дүүрэн сэтгэл ханах боломжгүй гэдгийг тодорхойлсон (Gardarsdottir & Dittmar,2012). Мөн мөнгөнд хандах хандлагын бусад хэмжүүрүүд, материаллаг хандлагын хооронд хамаарлууд байгааг харж болно. Бидний судалгаагаар материаллаг хандлага мөнгөнд хандах хандлагын 15%-ийн вариацыг тодорхойлж байна.
Дүгнэлт

Энэхүү судалгаа нь насанд хүрсэн хүмүүсийн мөнгөнд хандах хандлагыг нас, хүйс болон материаллаг хандлагатай холбож судалсан. Тоон анализын үр дүн зарим таамаглалыг бүрэн, заримыг нь хэсэгчилэн баталсан. Энэ үр дүнгээс дараах дүгнэлтийг хийж байна.
· Эрх мэдэл, нэр хүндийн бэлэгдлээр мөнгийг ихэвчлэн хэрэглэх хандлагатай. Нэр хүндийн асуудал мөнгөтэй хамааралтай хүртэгддэг. Мөн санхүүгийн аюулгүй байдлын асуудалдаа их анхаардаг. Мөнгөтэй холбоотой асуудалд эргэлзэх, тээнэгэлзэх, сэжиглэх хандлагатай. Зарим зүйлийг худалдаж авсаныхаа дараа өөр газар яг адилхан бүтээгдэхүүн илүү хямд байгаад гайхдаг. Сайн бүтээгдэхүүн илүү үнэтэй гэдгийг ойлгодог бөгөөд илүү үнэтэй, брэнд бүтээгдэхүүнд, хамгийн сайныг нь олж авахад илүү төлж чаддаг. Мөнгийг айдас, түгшүүрийн эх үүсвэр, мөн түүнчлэн айдас түгшүүрээс хамгаалах эх үүсвэр гэж үздэг.
· Хүмүүсийн мөнгөнд хандах хандлагад нас чухал нөлөөгүй, ач холбогдолгүй байна.
· Мөнгөнд хандах хандлага нь хүйсээр ялгаатай байна. Эрэгтэй хүмүүс эмэгтэйчүүдийг бодвол мөнгийг амжилтын, эрх мэдэл, нэр хүндийн бэлэгдэл, бусдад нөлөөлөх, илэрхийлэх хэрэгсэлээр хүртэж байна.
· Хүмүүсийн мөнгөнд хандах хандлага нь материаллаг хандлагаас их хамааралтай байна. Энэ үр дүн бусад судлаачдын судалгааны үр дүнтэй адил байна (Dogan & Torlak, 2014; Górnik-Durose,2016).
Эцэст нь насанд хүрсэн хүмүүсийн дунд МХХ-ын чухал ялгаанууд байсаар байна. Энэ судалгаа дараагийн энэ асуудалтай холбоотой шинэ судалгаануудыг бэлтгэхэд хувь нэмэр болно гэж итгэж байна. Мөн залуу үеийнхэнд тэдний санхүүгийн асуудлыг үр дүнтэй удирдах, сайн бэлтгэхэд боловсролын тогтолцоогоор нь дамжуулан зохион байгуулахад энэ тухай мэдлэг хэрэгтэй байж болно.

